Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Досегашната пракса на згрижување лице во згрижувачко семејство, укажа на потребата од воведување на повеќе видови на згрижувачки семејства, според потребите на сместените лица, подобрување на  квалитетот на згрижување и времетраењето на згрижувањето. Значително подобрување е потребно од аспект на избор на згрижувачките семејства, кои треба да добијат општата и специјализирана обука за згрижувачи, како и континуирана и систематска поддршка на згрижувачките семејства.
Воедно се утврди дека згрижувачите, по навршување на 62 годишна возраст, остануваат без лични примања по основ на пензија, со оглед дека во периодот  на грижата за сместените деца и лица во своето семејство, не биле во работен однос, поради обврската за обезбедување на целосно чување, грижа, воспитување за сместеното дете/лице во своето семејство.
Се утврди дека лицата сместени во центар за жртви на трговија со луѓе, во најголем број се без здравствено осигурување, а со тоа и без здравствена заштита.

Утврдена е потребата од изменување и дополнување на Законот за социјалната заштита со цел за подобрување на условите, начинот и критериумите за работно ангажирање на корисниците на социјална парична помош.

Причина за пристапување кон измени и дополнување на Законот за социјалната заштита е потребата од усогласување со Законот за јавните службеници. Заради тоа, се утврди потреба од  дополнување на Главата  IV „Видови  и  дејност  на  установите за социјална  заштита“, со предвидување на нови одредби во точката „1. Кадри во установите за социјална заштита“.
Утврдена е потреба за поефикасно спроведување на лиценцирањето на стручните лица во установите за социјална  заштита, со доуредување на постапката за давање, обновување, продолжување и одземање на лиценца за работа на стручните работници во установите за социјална заштита
Предлогот за изменување и дополнување на Законот за социјалната заштита се заснова на истите начела на кои е донесен законот.

2. Опис на целите што се планираат да се постигнат со решавање на проблемите

Со Предлогот на Законот за изменување и дополнување на Законот за социјалната заштита  се очекува да се постигнат следните цели:
· Унапредување на вонинституционалната заштита во делот на сместување на корисници во згрижувачко семејство. 
Корисници на право на сметување во згрижувачко семејство се:  дете без родители и дете без родителска грижа до оспособувањето за самостоен живот и работа, а најдоцна до завршување на средно образование, односно шест месеци по  завршување на средното образование, ако не постојат можности згрижувањето и воспитанието да се обезбеди на друг начин;  дете со воспитно-социјални проблеми (злоставувано, занемарено и социјално необезбедено дете) и дете жртва на семејно насилство;  малолетен сторител на кривично дело или прекршок;  лице со умерени и тешки пречки во менталниот развој, лице со длабоки пречки во менталниот развој и лице со трајна телесна попреченост на кое му е потребно трајно згрижување и нега; старо лице, возрасно лице со телесна попреченост и лице со пречки во менталниот развој кое не е во состојба само да се грижи, а поради станбената и семејната положба нема можност да му се обезбеди заштита на друг начин.
Во оваа насока, се предвидуваат повеќе видови на згрижувачки семејства и тоа општо, специјализирано, интервентно и привремено згрижувачко семејство. Поделба на формите на згрижување е направена според критериумот функции, и тоа како општо згрижување (сместување кај згрижувачи кои не мора да имаат посебна високо-образовна специјализација), специјализирано згрижување (сместување кај згрижувачи кои ќе поминат специјализирана обука), интерветно згрижување (згрижување во итни случаи, додена не се одреди најдобрата форма за заштита на детето или лицето) и привремено  згрижување (времено сместување во згрижувачко семејство заради задоволување на потребите од одмор, терапија, лекување и завршување на домашни, семејни и професионални обврски на негуватели на стари лица, родители/старатели на деца со инвалидност, и др).

Предвидено е секое згрижувачко семејство да помине општа обука, испорачана од стручни лице во центарот за социјална работа, според програма изготвена од Заводот за социјални дејности. Специјализираните семејства ќе поминат посебна специјализирана обука од стручни лица од Заводот за социјални дејности, со цел да обезбедат грижа, чување и  воспитување на дете жртва на семејно насилство, дете со воспитно-социјални проблеми, малолетен сторител на кривично дело или прекршок, дете или лице со попреченост и старо лице, на кои им е неопходна помош и поддршка во текот на згрижувањето.

· Се предлага измена на работното ангажирање на корисниците на социјална парична помош.

Предложените измени и дополнувања на социјалната заштита претпоставуваат придобивка за корисниците на правото на социјална парична помош по однос на подобрување на нивната состојба за работно ангажирање, со проширување на можноста за времено работно ангажирање од работодавачи од приватниот сектор и поголема сигурност при вработувањето преку склучување на договор за времено вработување.
· Се водедува ново право на парична помош за згрижувач.
 На овој начин се обезбедува социјалната сигурност на згрижувачите, кои по наполнување на 62 годишна вораст ќе престанат да згрижуваат лице во своето семејство, а се невработени и без право на пензија, согласно со прописите од пезиското и инвалидското осигурување

· Се предвидува со правото на здраствено осигурување да се стекнат и лицата сместени во центар за лица-жртви на трговија со луѓе, со што ќе се подобри можноста за здравствена заштита на оваа ранлива група на граѓани.

· Со предложените измени и дополнувања на Законот за социјалнта заштита се врши со цел овој пропис да се усогласи  со  Законот за јавните службеници

· Се врши допрецизирање на условите, начинот и постапката за давање, обновување, продолжување и одземање на лиценца за работа на стручните работници во установите за социјална заштита
3. Идентификација на можни решенија (опции)

Донесување на Закон за изменување и дополнување на Законот за социјалната заштита 

Чекор 2: Идентификација на трошоци, придобивки и влијанија 
Предложено решение (опција):

Во доменот на подобрување на вонинституционалната социјална заштита, се врши дополнување и развивање на повеќе видови на сместувањето на корисници во згрижувачко семејство,  и тоа во вид на општо, специјализирано, интервентно и  привремено згрижувачко семејство.
Со законска измена ќе се подобрат условите, начинот и критериумите за работно ангажирање на корисниците на социјална парична помош, така што ќе се овозможи поголемо вклучување на пазарот на трудот. Се проширува можноста, покрај општините, јавните претпријатија и јавните установи, корисниците на социјална парична помош работно да се ангажираат и од работодавачи од  приватниот сектор. Работното ангажирање  се формализира преку задолжително склучување на договор за вработување.

Со донесување на Закон за изменување и дополнување на Законот за социјалната заштита се врши усогласување со Законот за јавните службеници, така што се  уредува статусот, звањата, правата и обврските на вработените во јавна установа за социјална заштита, основана од Владата на Република Македонија или општината, Градот Скопје и општините во градот Скопје. Со предложените измени и дополнувања на Законот за социјалната заштита се предлага да се измени законот во делот Главата  IV „Видови  и  дејност  на  установите за социјална заштита“, со предвидување на нови одредби во точката „1. Кадри во установите за социјална заштита“.  Се предвидуваат 24 нови одредби,  со кои вработените стручни лица во јавна установа за социјална заштита, кои извршуваат работи од јавен интерес, да се стекнат со статус на јавни службеници, и тоа раководните, стручните и стручно – административните работници. Се уредуваат звањата на јавните службеници, начинот и постапката за вработување, распоредувањето, одговорност, дисциплинска постапка за утврдување на одговорност, надомест на штета и оценување на јавните службениици. 
Се врши допрецизирање на одредбите за  условите, начинот и постапката за давање, обновување, продолжување и одземање на лиценца за работа на стручните работници во установите за социјална заштита. Воедно се врши прецизирање на составот и работата на Комисијата за лиценцирање.

Предложените решенија практично претставуваат дополнување на постојните одредби од Законот за социјалната заштита со цел да се овозможи нивна правилна и целосна примена и усогласеност со Законот за јавните службеници.  
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Не
 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Висината на новото правото на парична помош за згрижувач, изнесува 8.000 денари, усогласена со порастот на трошоците на живот за претходната година, објавени од Државниот завод за статистика, во јануари за тековната година.
Се предвидува дека со ова право, со влегување во сила на овој пропис ќе се стекнат  4 згрижувачи, а во текот на 2014 година 9 згрижувачи. 
За реализација на ова право обезбедени се фискални импликации за 2013 година во висина од 192.000 денари, а за 2014 година се предвидени потребни средства во висина од 864.000 денари.
- Дали опцијата ќе предизвика оперативни трошоци за правните или физичките лица. Ако да, образложи ги трошоците

Предложеното решение нема да предизвикува оперативни трошоци за правните и физичките лице.

2. Придобивки

- Опис и опсег на финансиските придобивки за засегнати страни
- Други нефинансиски придобивки за засегнати страни
Предложените решенија, со измени и дополнување на постојните одредби од Законот за социјалната заштита, ќе ја подобрат социјалната сигурност на згрижувачите, ќе ја подобри грижата за сместените лица во згрижувачките семејства, ќе овозможи полесно вклучување на корисниците на социјална парична помош на пазарот на трудот преку повремено ангажирање/вработување за вршење на јавни работи и ќе го уреди статусот на јавни службеници на стручните лица во установите за социјална заштита.   

3. Ризици и претпоставки

Со измените и дополнувањето на Законот за социјалната заштита се предвидува Министерот за труд и социјална политика со подзаконски акт да го пропише начинот на остварување на правото на парична помош за згрижувач и потребната документација за остварување на ова право.
Јавните установи за социјална заштита во рок од шест месеци ќе ги усогласат статутот и актот за систематизација на  работните места со одредбите на законот .
Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	ДА
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	               ДА
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 5: Консултации
Предлог Законот за изменување и дополнување на Законот за социјалната заштита ќе  се достави за мислење кај следните органи на државната управа:

· Министерство за информатичко општествои администрација;

· Министерство за финансии;

· Секретаријат за законодавство;

Резиме на иницијалната

проценка на влијание на регулативата

1. Краток осврт на преферираното решение/опција: 

Со донесување на Закон за изменување и дополнување на Законот за социјалната заштита ќе се подобри вонинституционалната социјална заштита, преку развивање на повеќе видови на сместувањето на корисници во згрижувачко семејство,  и тоа во вид на општо, специјализирано, интервентно и  привремено згрижувачко семејство.
Ќе се подобрат условите, начинот и критериумите за работно ангажирање на корисниците на социјална парична помош, така што ќе се овозможи нивно поголемо вклучување на пазарот на трудот. Се проширува можноста, покрај општините, јавните претпријатија и јавните установи, корисниците на социјална парична помош работно да се ангажираат и од работодавачи од  приватниот сектор. Работното ангажирање се формализира преку задолжително склучување на договор за вработување.

Се предвидува ново право на парична помош за згрижувач.

Со измени и дополнувања на Закон за социјалната заштита се предвидува раководните, стручните и стручно – административните работници во јавна установа за социјална заштита, основана од Владата на Република Македонија или општината, Градот Скопје и општините во градот Скопје, кои вршат работи од јавен интерес,  да имаат статус  на јавни службеници.  Се уредуваат звањата на јавните службеници, начинот и постапката за вработување, распоредувањето, одговорност, дисциплинска постапка за утврдување на одговорност, надомест на штета и оценување на јавните службениици. 

Се врши допрецизирање на одредбите за  условите, начинот и постапката за давање, обновување, продолжување и одземање на лиценца за работа на стручните работници во установите за социјална заштита. Воедно се врши допрецизирање на составот и работата на Комисијата за лиценцирање.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

Претставници на Министерство за труд и социјална политика:

Ардијан Муча, Државен советник за социјална заштита
       Софија Спасовска, помошник раководител на Сектор за социјална заштита

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

ПРЕТСТАВНИЦИ:
Спиро Ристовски, Министер за труд и социјална политика

Ибрахим Ибрахими, Заменик на Министерот за труд и социјална политика

ПОВЕРЕНИЦИ:

Муедин Кахвеџи, Државен секретар во Министерството за труд и социјална политика 

Ардијан Муча, Државен советник за социјална заштита
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	 Нема влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:  01.04.2013 година
Вклучени организации и претставници:

Свое мислење дадоа следниве организации:
	ДА 

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	ДА

	10.
	Спроведени се меѓуресорски консултации. 


	НЕ

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Спиро Ристовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:

